
-PROÇESVERBAL I MBLEDHJES DATËS 21 KORRIK 2025 
 

Kryesuesi I mbledhjes është: Kryetari i Këshillit Bashkiak Ana Verushi 

Ora e hapjes së mbledhjes: 12:00 

Zhvillimi i mbledhjes: Në sallën e Këshillit Bashkiak  

Këshilltarë pjesëmarrës në momentin e hapjes së mbledhjes: 25 

Sekretari i Këshillit deklaroi kourumin prej këshilltarësh: 25 

Të pranishëm nga administrata e Bashkisë: Nënkryetare e Bashkisë Benila Tërova dhe drejtorë të 
administratës. 

Të pranishëm në mbledhje qytetarë: 0 

 

Kryetari i Këshillit A.Verushi: Mirëdita të gjithëve, ashtu si jeni njoftuar thirret kjo mbledhje jashtë 
rradhe me kërkesë të kryetarit të bashkisë nr.6919 protokolluar datë 14.07.2025 dhe në zbatim të ligjit 
nr.1939/2015 për vetëqeverisjen vendore me rend dite si më poshtë: 

Pika 1 e rendit të ditës. 

PËR MIRATIMIN E RENDIT TË DITËS. 

Këshilltar L.Petri: Znj.kryetare për procedurë dua të di sepse një kolegu ynë nga Këshilli 
Bashkiak në bazë të zgjedhjeve të fundit qëndrore u zgjodh deputet në Republikën e Shqipërisë 
z.Kreka si do procedohet sepse po marrin përsipër të zhvillojmë mbledhje në mungesë të 
personave dhe ka të bëjë dhe numri në votime. 

Kryetari i Këshillit A.Verushi: Për ju dhe këshilltarët e tjerë, unë dhe sekretaria e këshillit kemi 
komunikuar me z.kreka e kemi udhëzuar për procedurën sesi duhet të veprojë në këtë rast meqënëse 
është zgjedhur deputet në Kuvendin e Shqipërisë dhe i thamë të paraqesë si kërkesë pranë Këshillit 
Bashkiak sepse miratohet kjo pranë këshillit dhe më pas i dërgohet KQZ-së procedura e kërkesës të tij 
meqënëse zgjidhet deputet. Z.Kreka e pranoi në parim këtë kërkesë, madje e kam sqaruar që do bëhet 
dhe mbledhja e Këshillit Bashkiak dhe duhet miratuar po në dijeninë time ai ka komunikuar me 
sekretariatin dhe ka thënë se unë do e paraqes dorëheqjen në muajin shtator e kam tagrin ligjor në 
momentin që unë marr mandatin e deputetit, me zor nuk mund t’i detyrojmë të japin dorëheqjen. Njëra 
nga këshilltaret Ismeralda Seidolli ka paraqitur kërkesën për dorëheqjen dhe kjo do trajtohet në 
mbledhjen e 31 korrikut, besoj sqarimi ishte i qartë. Hidhet në votim rendi i ditës, kush është dakort? 

 

Hidhet në votim dhe miratohet 

Vota PRO 22 

Vota KUNDËR 3 

Vota ABSTENIM 0 



Sekretari i Këshillit E.Naçi: Janë 25 këshilltarë, 22 pro, 3 kundër, 0 abstenim. 

Pika 2 e rendit të ditës. 

PËR MIRATIMIN E MARRËVESHJES TË BASHKËPUNIMIT PËR ZBATIMIN E PROJEKTIT TË 
INVESTIMIT “PËR ZHVILLIMIN DHE MENAXHIMIN E PRONËS SHTETËRORE”, NËNPROJEKTIT 
“RRJETËZIMI I KOMPLEKSIT SPORTIV SKËNDERBEU KORÇË DHE ZONËS URBANE RRETH TIJ” DHE 
VENDOSJEN NË DISPOZICION TË PROJEKTIT TË PRONAVE NË PRONËSI TË BASHKISË KORÇË”. 

Kryetari i Këshillit A.Verushi: Komisioni ju lutem, të shprehet. 

Sekretare e Këshillit E.Naçi: Nuk është mbledhur komisioni. 

Kryetari i Këshillit A.Verushi: Meqënëse nuk ka qënë kourumi unë do doja një përmbledhje nga 
ekzekutivi më pas të adresojnë pyetjet këshilltarët. 

Nënkryetare B.Tërova: Përshëndetje të gjithëve është një moment i rëndësishëm për vednimmarrjen në 
Këshillin Bashkiak për një projekt të rëndësishëm për Korçën, kolegët e mi Anxhela drejtore e drejtorisë 
juridike dhe Çimi drejtor i urbanistikës do shpjegojnë në detaje hapat teknike të cilët i keni dhe në 
materialin e shpërndarë për gjithë këshilltarët dy fjalë do doja të thoja në lidhje me rëndësinë e këtij 
momenti. Bashkia Korçë prej vitesh tashmë ka ndërmarrë hapa planifikues-projektues strategjik për 
zhvillimin e Korçës duke filluar me kthimin e bulevardit në zone këmbësore, me fillimin e një zone të 
dedikuar për zhvillimin e eventeve dhe jetës të natës ku punimet kanë filluar dhe pjesë e kësaj 
panorama për zhvillime të mirëmenduara në zona të caktuara të Korçës është dhe kompleksi 
multifunksional pranë Stadiumit “Skënderbeu” është dhe kompleksi multifunksional pranë Stadiumit të 
Korçës që përfshin dhe rikosntruksionin e stadiumit që ka qënë njaë nga premtimet electorale të 
kryebashkiakut edhe në fushatën zgjedhore dy vite më parë, është një projekt i madh i cili  ka ndjekur 
gjitha hapat ligjorë i keni të pasqyruara në materialin e shpërndarë, për pikëpyetjen edhe njëherë apo 
diskutime që mund të keni, kolegët e ekzekutivit do ja u thonë. Ajo që unë dua të them është 
rëndësia për të qënë së bashku në një vendimmarrje kaq të rëndësishme të cilat janë linjën e 
filozofisë që Bashkia ka pasur, në gjithë këto vite Bashkia Korçë nuk ka ndjekur rregullime të vogla 
apo pjesore por zhvillime transformuese pozitive të mirë menduara për zhvillimin e Korçës në 
tërëse dhe ambiente të veçanta. Projekti fitues ju e dini ka qënë i tillë si pjesë e një konkursi 
ndërkombëtar të zhvilluar për këtë qëllim dhe bëhet fjalë për të njëjtin projekt, hapat e nevojshme 
sikurse dhe kjo mbledhje jashtë rradhe  e Këshillit janë në respektim të afateve për angazhimin e 
gjithë aktorëve të tjerë të përfshirë në këtë projekt. Siç jeni të informuar Fondi Shqiptar i Zhvillimit 
dhe aktorë të tjerë janë përfshirë në zbatimin e këtij projekti madhor, i shpallur si fitues nga një 
konkurs ndërkombëtar dhe kalaur dhe në një fazë të konsultimit publ;ik. 

Kryetari i Këshillit A.Verushi: Ka pyetje nga këshilltarët, do ju lutesha mos bëni komente bashkë me 
pyetje, edhe njëherë ju tërheq vëretje, ndërtoni pyetje më pas keni të drejtën për të bërë komente, 
vetëm seanca për pyetje. 

Këshilltare A.Zheku: Nga leximi i materialit kam nxjerrë disa pyetje të cilat i kam pasur të pa qarta. Së 
pari për çfarë qëllimi konkret është bërë shpronësimi i tokës në zonën rreth stadiumit, a është ky qëllim i 
domkumentuar me vendim zyrtar të Këshillit apo akte të tjera përkatëse? 



Së dyti, a është njoftuar në atë kohë publiku dhe pronarët se toka do përdorej për qëllim stadium apo 
dhe për zhvillim të zonës nga investitorë privatë? 

A ka patur konsultim public me qytetarët sidomos për shndërimin e parkut ekzistues apo një pjesë më 
saktë në zonë   ndërtimi hotele, ristorante, bare, zyra e të tjera dhe a mund të na paraqesni një 
procesverbal nëse është bërë konsultimi public, na paraqitet procesverbali? 

A është bërë një studim mjedisor të ndikimit që do ketë ky projekt në pjesën  eparkut eksizstues që do 
kapet, cilësia e ajrti, zhurmat dhe rrjedhën urbane të zonës? 

A kemi një llogartije të qartë dhe të saktë se cila do jenë përfitimet e drejtpërdrejta që do ketë ky 
projekt në aspektin ekonomik, social dhe mjedisor si dhe a ekziston një analizë e detajuar financiare që 
tregon ndikimin në buxhetin e Bashkisë pas përjashtimit të Fondit Shqiptar të zhvillimit? 

A jeni të vetëdijshëm se ky vendim mund të krijojë precedent të rrezikshëm për shkatërrimin e pasurive 
publike apo shndërrimin e qytetit në një projekt konvercial pa kufij? 

Këshilltar K.Pllaha: Më lejoni të bëj një parantezë të shkurtër para pyetjeve, kjo është një çështje që 
ndikon në zhvillimin e qytetit pozitivisht apo negativisht nuk e di por do tjetërsojë qytetin për 100 vitet e 
ardhshme dhe besoj se duhet trajtuar gjërësisht me konsultime publike dhe fakti që ky material nuk ka 
kaluar as në komision përkatës, mungesa e kryetarit të bashkisë dhe mungesa e një pjese të mirë të 
këshilltarëve dhe fakti që nukka nevojë për ndonjë emergjencë më bën që të votoja kundër në këtë rend 
dite, gjithsesi në momenti që u aprovua unë kam pyetjet e mia. Po e nis nga pika 0 që është miratimi i 
porjektit në jurinë e projektit që e ka përzgjedhur ka qënë dhe z,kryetar. 

Kryetari i Këshillit A.Verushi: Ju lutem mos bëni komente, bëni pyetjet pastaj vazhdoni. 

 Këshilltar K.Pllaha: Në jurinë e projektit që e ka përzgjedhur ka qënë dhe z,kryetar, doja të dija cili ka 
qënë mendimi i tij për këtë projekt ka qënë ai projekti i përzgjedhur prej tij dhe çfarë qëndrimi ka pasur 
për këtë përzgjedhje. Gjatë kësaj periudhe 2-vjeçare a ka pasur Bashkia Korçë kërkesa për ndryshime 
apo detajime të projektit. Çfarë qëndrim mban Bashkia për heqjen e pjesës të atletikës nga stadium një 
pistë që ne për fat e kemi dhe në projektin e ri po tjetërsohet duke cënuar zhvillimin e këtij sporti që 
është tarditë e qytetit por duke hequr dhe mundësinë për të thithur qoftë edhe projekte të olimpiadave 
ballkanike apo kombëtare të këtij sporti. A është dakortësuar Bashkia Korçë me shkatërimin e 
hapësirave të gjelbër që e rrethojnë dhe a është kjo diçka e lejueshme nga plani urbanistik? 

I bashkohem parafolëses për mënyrën sesi është trajtuar pronarët e tokave të cilat ju është njohur 
pronësia por nuk ju është kthyher me motivacionin që ato janë shërbim publik duke qënë lulishte dhe 
pjesë e stadiumit dhe a mendoni se ju lind atyre e drejta e para blerjes ose investimit, ose të bëhen 
pjesë e aksionerëve në këtë zhvillim? 

Këshilltar L.Petri: Një pjesë e pyetjeve u ezaurua nga kolegët dhe unë nuk do i përsërit por në lidhje me 
konsultimin unë dua të pyes duke qënë se prezantimi i projektit u bë në kohë fushate për zgjedhjet 
elektorale dhe dua këndvështrimin e ekzekutivit nëse a mendojnë vërtet se ai quhet vërtet konsultim? 

Dhe unë kam pyetjet e mia në temën e konsultimit për banorët e pallateve tek Dritat e verdha a u bë ky 
konsultim apo jo për pronarët e tokave dhe për banorë të grupeve të interesit në shkallë të gjërë? 



 Pyetja tjetër lidhet me afatin kohor pse ky ngut që në raport me një marrje shtruar të pjekur për një 
projekt që ka një rreze verpimi afatgjatë në ekonominë e qytetit pse duhet vepruar me kaq ngut? 

Pse pikërisht tek Stadiumi i vjetër, kur është bërë mbledhja e Këshillit Bashkiak në vitin 2023 unë kam 
dhënë një projekt alternativë dhe pse pikërisht aty kur mund të projektohet diku tjetër dhe Stadiumi 
“Skënderbeu” për vlerën dhe traditën që ka të restaurohet kështu siç është dhe të gjenden mënyra të 
tjera fianncash për tu bërë një projekt mirëfilli diku tjetër? 

Pyetja e fundit lidhet me elementin e rivlerësimit të këtij trualli që tashmë këtu në marrëveshje na 
thuhet se do i rikthehet Bashkisë Korçë, ka shumë detaje në fakt dhe atje përmendet se thuhet jepet 
këtij investitori dhe pastaj rikthehet por nuk përmendet me imtësi se si dhe sa, pyetja konsiston tek kjo 
gjë se a është menduar dhe është bërë një analizë e plotë sesi do jetë rikthimi i këtij investimi, flas për 
përmasën publike, faleminderit. 

Këshilltar E.Fejzulla: Unë personalisht mendoj se është një investim i rëndësishëm për qytetin e Korçës 
dhe do një vëmendje të madhe unë jam pro këtij investimi të madh mendoj se Korça ka nevojë por 
gjithsesi pyetjet e mia konsistojnë çfarë raporti do të ruhet përsa i përket hapësirave të gjelbra do kemi 
shtim apo pakësim, sepse dhe projektuesit premtuan se do zgjerohen hapësirat e gjelbëra? 

Sa do të ndryshojë ky projektide nga projekti përfundimtar do ketë ndryshime të mëdha? 

A kemi ndonjë studim përsa i përket ndikimit në ekonomi në zona të tjera sepse ky mund të sjellë 
zhvilim të asaj zone por mund të ketë ndikim negativ në zonat e tjera dhe kjo duhet konsideruar? 

Ajo që më duket më shumë problematike është zgjidhja për parkim dhe trafikun e zonës sepse shoh që 
ka më pak zona parkimi dhe mbase do krijojë problematika në vazhdimësi. 

Kryetari i Këshillit A.Verushi: Z.Bregu ka kërkuar fjalën. 

Këshilltar E.Bregu: Të gjithë e dimë rëndësinë e kësaj çështje, dëgjova këtu nga nënkryetaria e Bashkisë e 
cila kërkoi të dalim me një vendim unanim do ishte mirë që ne të gjithë të vendosnim për të mirën e 
këtij qyteti dhe ta shohim si një projekt zhvillimi. Para ca kohësh kam dëgjuar një nga eksponentët e 
Partisë Socialiste në dijeninë time dhe kryetaren një nga kryetarët e degës z.Petrika Tollkuci. 

Kryetari i Këshillit A.Verushi: Ju lutem pyetjet dhe mos u merrni kam dëgjuar këtë apo atë, kur të bëni 
komentin thoni çfarë të doni. 

Këshilltar E.Bregu: Pyetja nuk bëhet pa komente, dëgjova që të gjithë duhet të bashkëpunojmë dhe të 
kemi një sjellje në sallë bashkëpunese me qëllim që të japim kontributin më të mirë për këtë qytet, ndaj 
në këtë moment lind pyetja të gjithë ne që kemi erdhur këtu sot, kemi erdhur me qëllimin që ta shohim 
me pozitivitet për të bërë më të mirën apo kemi erdhur me mendim të paracaktuar që dikush apo një 
pjesë do votojnë ashtu siç kanë marrë udhëzimet dhe debatet janë të pa vlera? 

 Ky është shqetësimi im i parë. Kalojmë në pyetje të tjera, ndërtimi i stadiumit a ka një kosto më vete 
sesa kushton me qëllim që Bashkia apo institucione të tjera të shtetit Shqiptar të marrin parasysh që le 
të ndërtojmë stadiumin dhe diçka nga rehabilitimi i zonës por mos e japim me pvp këtë stadium, e dyta 
nëqoftëse ne duam të bëjmë një zhvillim kaq modern stadium të niveleve të larta për pjesëmarrjen 
olimpike ndërkombëtare me zhvillim zona dhe 1 lagje të re, a ka marrë parasysh Bashkia që të gjejë një 
zonë tjetër në periferi të Korçës dhe të ndërtojë një stadium të ri me pvp pa cënuar të drejtat që në këtë 



zonë janë të pronarëve, pa mbingarkuar, mbipopulluar me ndërtime dhe dëndësi jashtë normave në atë 
zonë? 

Këto jan pyetjet e momentit më vonë mbase do kem të tjera. 

Kryetari i Këshillit A.Verushi: Faleminderit, ka pyetje të tjera? 

Këshilltare A.Përmeti: Kam një pyetje e cila vjen edhe nga banorët që vazhdimisht më pyesin se çfarë do 
bëhet me stadiumin dhe kur do bëhet ai siç është premtuar dhe më parë, duke qënë se ky është një 
projekt madhor si është menduar që fazat e tij, kur do jetë stadium i pari, sepse banorëve ajo që ju 
intereson është të kenë një stadium të standarteve që të vijnë të luajnë jo vetëm ekipi i “Skënderbeut” 
por edhe ekipe të tjera dhe sa do zgjasë ? 

Kryetari i Këshillit A.Verushi: Faleminderit, ka pyetje të tjera, nëse jo fjala për nënkryetaren dhe më pas 
për ekzekutivin. 

Nënkreytare B.Tërova: Faleminderit të gjithëve për pyetjet, pyetjet e karakterit teknik do përgjigjen nga 
kolegët por dy gjëra doja të ndalesha, në momentin kur ekzekutivi fton organin e tij vendimmarrës që 
është Këshilli për një votim unanim nuk do të thotë vendim i paramenduar do të thotë një ftesë për një 
vullnet qytetar për një projekt që për ekzekutivin dhe Korçën është shumë i rëndësishëm nuk lidhet me 
paramendimin as me imponimin sepse në fakt ata që impononi vendimin e ekzekutivit jenu ju megjithë 
respektin për gjithësecilin, Këshilli Bashkiak mbete organ vendimmarrës, ekzekutivi është një organ që 
harton politika zhvillimi, projekte dhe ja prezanton Këshillit Bashkiak për vendimmarrjen, përsa i takon 
pyetjeve shumica ishin me karakter teknik, unë i kam mbajtur shënim dhe do përpiqemi t’ju japim 
shpejgimin për aq sa informacion sepse në dijeninë time janë edhe pyetje që i referohen vlerave dhe 
afateve të sakta të cilat mund të mos jenë të qarta deri tani. Dua të ndalem tek vetë emri i projektit 
vendimmarrja që na ka mbledhur sot, rrjetëzimi i stadiumit dhe zonës urbane përreth tij dhe më erdhi 
në mendje jo vetëm zona që propozojmë këtë projekt por zona deri tek pjesa e Unazës sepse është një 
projekt i filluar jo sot për rrjetëzimin e asaj zone, flas unë kam më shumë se një dekadë në ekzekutiv dhe 
kur flisnim për kompleksin multifunksional sportive nuk ishte ende viti 2010 që do të thotë se është një 
qasje e vjetër e Bashkisë e cila ka filluar të zbatohet tashmë. Pra kishim stadiumin e mbyllur të lojrave 
me dorë që ishte godinë e nisur dhe e lënë në mes që vend grumbullimi mbeturinash dhe sot nëse bëni 
me mendjen tuaj retrospektivën dhe bëni një shëtitje me mend që nga pjesa e Unazës deri tek pjesa që 
ne po propozojmë të vazhdojë ndryshimi dhe rrjetëzimi. Tashmë kemi Qytezën e Fëmijëve një zonë 
shumë e frekuentuar nga fëmijët, një zone e madhe parkimi pra është shmangur problem që kur kishte 
ndeshje stadium Bulevardi “Republika” dhe rrugicat mbusheshin me makina, makinat e prindërve që 
çojnë fëmijët parkohen atje, terene tenisi dhe një riaktivizim jo vetëm të sportit profesionit por edhe 
sportit amator në Korçë, rrjetëzimi i gjysmës të zonës aty që është bërë falë projetit të Qytezës por edhe 
zonës sportive, ka bërë që jo vetëm ekipet profesioniste por edhe amatorët të dedikohen tek sporti, të 
orgazizohen kampionate dhe të ekipeve amatore, të ketë një gjallëri shumë të madhe dhe sigurisht ajo 
zonë mos jetë ca harqe të lëna në mes por një institucion i rëndësishëm publik në shërbim të fëmijëve 
dhe sporteve. Në këtë sens rrjetëzimi i stadiumit deh zonës përreth tij do thotë vazhdimi i asaj zone që 
ka nisur që nga pjesa e Unazës për ta çuar deri në krye dhe nëse i rikthehem argumentit që thashi 
rikthehem argumentit që thashë në fillim që një kryetar bashkie apo një Bashki votbesohet nga 
qytetarët nga shumica për qasjen vizionare të tij, Korça ka 4 drejtimet të zhvillimit të saj ekonomik 
buqësinë, turizmin, teknologjinë e informacionit dhe edukimin këtu është bazuar edhe progarmi ynë 
electoral 4 vite më parë dhe të cilat po zbatohen, në këtë send nëse sporti alternohet me element që e 



vitalizojnë zonën dhe janë në mbështetje të këtyre linjave ku hyn edhe pjesa e edukimit dhe pjesa e 
truizmit do thotë që ne jemi në përmbushje të asaj që ju kemi prezantuar ballëhapur dhe jo 
fshehur qytetarëve dhe për të cilën kryeatri i Bashkisë për arsye objective nuk ndodhet në këtë 
takim sepse do dëshironte të ishte është vote besuar dhe po i zbaton me përpikmëri, pastaj 
pjesa teknike e cila ngjall edhe pyetje dhe do sqarojnë kolegët, procesi i konsultimit public është 
kaluar, pavarsisht se nuk mund të paragjykohen ishin zgjedhje apo jo, ai ishte momenti, është 
zhvilluar konkursi dhe në prani të kryeministrit sepse për Korçën ky është projekt madhor, pastaj 
filozofia ta ndërtojmë ashtu siç ështozofia ta ndërtojmë ashtu siç është më duket një filozofi që nuk po 
zbatohet as me arenën ndërkombëtare dhe nuk është zbatuar si e tillë sepse ka disa qasje financiare, 
menaxheriale të ardhura të mëdha që shteti Shqiptar nuk i përballon dhe gjenden formula alternative si 
në çdo vend të botës për të siguruar një facilitet sportive siç është stadiumi referohuni arenës 
kombëtare për të kuptuar sesi në shekullin e 21 dhe kushte të reja të marrdhënieve financiare që jo 
vetëm shteti Shqiptar përballet zgjidhen, kështu që pas Parkut “Rinia”, Qytezës, zonës sportive unë ja u 
them me bindje se rivitalizimi i zonës rreth stadiumit dhe rikonstruksioni i tij do plotësojë dhe 
kompletojë panoramën e plotë zhvillimore të asaj pjese të rëndësishme të Korçës. 

Kryetari i Këshillit A.Verushi: Faleminderit, fjala për drejtoreshën juridike. 

Drejtoria Jurisike A.Qeramixhi.Dishnica: Materiali që kemi sjellë dhe propozuar konsiston në miratimin e 
një draft marrëveshje që do nënshkruhet midis 4 palëve që janë Bashkia Korçë, Ministria e Arsimit dhe 
Sportit, Federata Shqiptare e Futbollit dhe Koporata e Investimeve të Shqipërisë kjo marrëveshje ka për 
qëllim rrjetëzimin e stadiumit dhe zonës urbane përreth tij. Në këtë marrëveshje detyrimet që marrim 
përsipër si Bashki është se pronat sipas projektit që kemi bashkëngjtiur relacionit ti vendosen në 
dispozicion koporatës me qëllim që të kryejë investimin po sipas projektit që e keni bashkëngjitur 
relacionit. Koporata nga ana e saj do zhvillojë një procedurë konkursi ku do zgjedhë një subjekt privat 
për ta zhvilluar zonën dhe më pas do ndahen pjesët takuese midis Bashkisë, Koporatës dhe subjektit 
privat por kjo do të jetë në një vendimmarrje tjetër që sërisht do sillet në Këshill. Përsa i përket qëllimit 
të shpronësimit, sigurisht ka qënë në interes publik, qoftë në zona sportive, qoftë për pjesën e Parkut 
“Rinia’, pornarëve ju është bërë njoftimi i shpronësimit ai ka qënë publik, i publikuar në fletoren zyrtare 
fillimisht publikohet kërkesa për shpronësim ku vendoset objekti i shpronësimit, kanë afat për të bërë 
ankimime dhe më pas kalohet në venimmarrjen e Këshillit të Ministrave për shpronësim. Në lidhje me 
pyetjen nëse ka konsultim publik, patjetër ka patur në momentin e miratimit të projektit e tha edhe 
nënkryetaria, nëse është bërë vnm-ja kjo bëhet në momentin kur merret leja nga Këshilli Kombëtar i 
Territorit dhe pas kësaj vendimmarrje e cila do pasohet nga një vendimmarrje tjetër nga Këshilli i 
Ministrave do miratohet edhe leja e ndërtimit për projektin. Nëse ka një llogaritje të qartë për përfitimin 
e qytetit këtë ja u thashë do i nënshtorhet sërisht këtu një vendimmarrje në Këshill dhe mund të 
diskutoni dhe pjesën e vendimmarrjes, meqënëse kjo do bëhet me një procedurë konkursi mund të 
marrin pjesë edhe pronarët nëqoftëse plotësojnë ato kritere që do të vendosë korporata. Përsa i përket 
hapësirave të gjelbra këtë mund ta sqarojë Çimi por nga një konsultim që bëmë bashkë, aktualisht janë 
rreth 15 mijë m2 hapësirë e gjelbër dhe në fund të projektit ne përfitojmë 14 mijë e 900 m2 hapësirë të 
gjelbër, sot ajo zonë ka 15 mijë m2 të gjelbër, në fund të projektit mbeten 14 mijë e 900 m2, sipas 
projektit. Përsa i përket heqjes të pistës të atletikës, në këtë zonë ka një pistë atletike aktualisht që 
është në fushat mbrapa Qytezës. Në lidhje me qëndrimin e kryetarit nuk mund të përgjigjem por 
gjithsesi ka vendosur shumica për projektin fitues. 



 Këshilltar E.Bregu: Në lidhje me shpjegimin që dha kam një pyetje. 

Kryetari i Këshillit A.Verushi: Të mbarojë, nëse drejtoresha jurdike nuk ka më përgjigje për pyetjet e 
zhvilluara t’ja japim fjalën drejtorit të urbanistikës për të vazhduar pjesën tjetër teknike. 

Drejtoria e Urbanistikës N.Hoxha: Përsa i përket fazave të stadiumit ai ndahet në 3 faza. Faza e parë 
është faza më me interes që ka Bashkia, stadium dhe objektet përreth tij, faza e dytë është Pallati i 
Sportit dhe faza e tretë është pjesa mbushëse e stadiumit. Bashkia ka dhënë miratimin për fazën e parë 
që do jetë ndërtimi i stadiumit. 

Këshilltar K.Pllaha: E keni në dispozicion? 

Drejtoria e Urbanistikës N.Hoxha: Këto janë tre fazat. 

Këshilltar E.Bregu: Ta bëj pyetjen unë? 

Kryetari i Këshillit A.Verushi: Të mbarojë. 

Këshilltar E.Bregu: Ai e mbaroi. 

Kryetari i Këshillit A.Verushi: Nuk e drejton ti, po ta drejtosh ti. 

Këshilltar L.Nako: (Nuk ka audio, flet pa mikrofon.) 

Kryetari i Këshillit A.Verushi: Ju lutem mos ndërhyni, merrni fjalën pastaj, nëqoftëse nga ekzekutivi nuk 
ka më përgjigje për pyetjet e këshilltarëve salla është e hapur për diskutime, kush e do fjalën? 

Këshilltar E.Bregu: Kisha një pyetje. 

Kryetari i Këshillit A.Verushi: Duke diskuatuar, duke bërë pyetjen. 

Këshilltar E.Bregu: Pa marrë përgjgijen nuk kam si diskutoj. 

Kryetari i Këshillit A.Verushi: Z.Pllaha fjala për ju. 

Këshilltar K.Pllaha: Nuk po hy në dsikutime por në replikë të përgjigjeve që kemi marrë, së pari nuk është 
bërë konultim publik, nëse preazntimin e projektit ju e quani konsultim publik atëhere keni gabim 
konceptin, ai ishte prezantim projekti dhe përzgjedhje nga një juri, konsultimi publik që të thithen 
opinionet e vendasve, e grupeve të interesit, sportistëve dhe qytetarëve të thjeshtë nuk është bërë gjatë 
këtyre dy viteve që nga miratimi i porjektit dhe deri në stadin që jemi, e dyta ne kemi para projektet dhe 
mua nuk me duket nga prjekti sikur humbasim vetëm 100 m2 gjelbërim, humbasim dy lulishte që janë 
pjesë e Bashkisë, pjesë e qytetarëve që i shfrytëzojnë, nëse kompesohen dikur tjetër duhet të na thoni 
ku sepse ne nuk shohim në projekt që të ketë shtim të bimësisë dhe tjetra fjala që tha znj.nënkryetare e 
Bashkisë që është pjesë e strategjisë të madhe që lidhet me qytezën sportive, pishinën e mbyllur, po ka 
pasu një master plan të miratuar në vitin 2016 të propozuar nga firma “Peter Willson” të cilin kam 
dyshimet e mia për punët që ka bërë në qytet por ky nënprojekt nuk përputhet me atë që është 
propozuar në master plan, sepse stadium në master plan kishte pistë atletike, nuk ziheshin këto 
hapësirat e gjelbërta të cilat janë dy lulishte në krahë të stadiumit. Tani si mundemi të miratojmë një 
projekt i cili ndryshon nga masterplani dhe e prish të gjithë koncpetin e zonës sportive, nuk mora 
përgjigje për faktin e pronarëve, kur themi që pronarëve ju lind e drejta e anikimimit dhe të bëhet pjesë 
e këtij projekti është për faktin që humbet inetersi publik, në pronat e tyre nuk do jenë më lulishte siç 



kanë qënë por do ndërtohen aktivitete tregëtare në momentin që humbet interesi publik dhe kthehet 
në aktivitet tregëtar pronarit i lind e drejta të jetë parablerës ose të gjejë ai një investitor që të 
kompensojë pronat e tyre ose Bashkia të marrë masa t’i kompensojë me vlerë tregu këto prona para se 
të marrë masa për investitorë, faleminderit. 

Kryetari i Këshillit A.Verushi: Faleminderit, kush e do fjalën? 

Këshilltare A.Zheku: Të nderuar kolegë këshilltarë, të nderuar publik korçar, kemi një projekt para në 
tryezë i cili në pamje të parë tingëllon ambicioz, zhvillimor dhe nuk duhet të konsiderohet mos votimi 
ynë i pjesës që do votojnë kundër përfshirë dhe mua padiskutim, si opozitë që ne nuk duam zhvillimin, jo 
absolutisht sepse do jap disa argumenta, një pjesë i bëra pyetje por nuk mora përgjigje të saktë por një 
përgjigje të thatë dhe të paargumentuar. Ne kemi detyrim të shohim përtej fjalëve të bukura dhe 
garantojmë interesin afatgjatëpublik dhe kjo interesin e grupeve të veçanta. Ky projekt ngre shqetësimet 
të thella në disa nivele mjedisor, shoqëror, etik, ligjor. Së pari shpronësimi i tokës për interes publik dhe 
pastaj kalimi në një investitor privat për të ndërtuar hotele, zyra, bare, restorante, është devijim serioz i 
zhvillimit fillestar, është një abuzim me kuptimin e shpronësimit dhe shkeljen e besimit të qytetarëve. 
Për tu ndalur edhe tek pjesa e konsultimit publik, nëse do marrim kuptimin ligjor unë nuk e përfaqësoj 
atë pjesë por juristja duhet të na kishte dhënë një shpjegim më të saktë, kur themi konsultim publik 
kemi parasysh jo prezantim të projekteve, ky prezantim duhet të bëhej pasi të thitheshin të gjitha 
mendimet në këtë konsultim publik i cili është një proces demokratik ku marrin pjesë të gjithë të 
interesuarit dhe japin mendimet e tyre apo dhe vëretje. Në dijeninë time kërkova të evidentohet një 
procesverbal nga konsultimi publik dhe jo procesverbal nga prezantimi i projekteve finale dhe pjesa 
tjetër e paraqitjes me kaq emergejncë ku pjesa dërmuese e këshilltarëve janë me pushime dhe kjo 
përbën një shkelje sepse do ishte e mira të ishte në një moment tjetër miratimi i këtij projektvendimi ku 
të ishin prezent shumica e këshilltarëve dhe kryetari i bashkisë. Së dyti po cënohet një park aktiv, një nga 
të pakëta hapësira publike që ekzistojnë në këtë qytet për tu kthyher në zonë eksluzive biznesi, ky nuk 
është zhvillim, është privatizimi i tokës, ajrit dhe jetës urbane. Koporata e investimeve autorizohet të 
hapë një garë me partner privat, të negociojë kontrata dhe rregjistrojë pronën në emër të vet apo 
entiteteve të saj, çka është një “zhveshje”e Bashkisë dhe qytetarëve nga prona publike, ky është një 
model pp-je i mbyllur ku shteti garanton pronën dhe private merr përfitimet. Rreziku i privatizimit të 
pronës publike rrezikohet që në një moment të caktuar mund të privatizohet. Nuk kemi parë asnjë 
analizë të qartë mbi përfitmet reale të qytetit, nuk duhet të vijë kjo analizë më mbrapa por duhet të vijë 
para, kush përfiton qytetari i zakonshëm apo një grup interesi, nuk është një strategji por shkatërrim i 
qëllimshëm i një zone urbane kthimi i saj, për interesa të ngushta private. Ne jemi këtu për të mbrojtur 
interesin e përbashkët jo për të heshtur para dhënies të tokës për qëllime konverciale. Për gjithë këto 
arsye unë dhe kolegët që përfaqësojmë zërin kritik në këshill kërkojmë mos miratohet ky projektvendim, 
kërkojmë hapjen e procesit transparent të konsultimeve publike me grupet e interesit, një raport apo 
analizë të detajuar financiare përndryshe ky projekt që mund të ishte një mundësi më e mirë zhvillimi 
rrezikohet të kthehet në tjetër rast për humbjen e një prone publike në duart e privatëve dhe 
komuniteti Korçar do mbetet spectator, faleminderit. 

Kryetari i Këshillit A.Verushi: Faleminderit, kush e do tjetër fjalën? 

Këshilltar E.Bregu: Nga përgjigjet që mora nga juristja nuk kuptova qartë si do bëhet ndarja e ndërtimeve 
sepse sipas saj ndarja do bëhet në një fazë të dytë, pra ne miratojmë sot që do bëhet ndërtimi, zhvillimi, 
të gjitha por përfitimet do i shohim më pas por ato nuk kanë vlerë të miratohen më pas nëse ju nuk jeni 



të sigurt që miratohen kur janë hedhur hapat, pra ato bëhen në momentin e parë, ky projekt ka këtë lloj 
bashkëpunimi, Bashkia Korçë kontribon me këtë pjesë, korporata me këtë pjesë, investitori me këtë 
pjesë ne nuk i kemi fare këto kjo është A-ja e gjithckaje duke pasur parasysh analizë financiare, pa hyrë 
tek të tjerat që kjo është një truall publik dhe nuk është kaq e lehtë të transformohet sepse ne nuk jemi 
pronarët e asaj prone, janë banorët e bashkisë dhe këta kanë nevojë që të gjithë procedurat siç është 
konsultimi publik dhe ne nuk kemi parë asnjë proceverbal konsultimi publik që duhet të shoqërojë 
dosjet, kjo është një shkelje totale. 

Drejtoria Jurdike A.Qeramixhi.Dishnica: (Nuk ka audio, flet pa mikrofon.) 

Këshilltar E.Bregu: Më fal nuk duhet t’i kërkonim, ju duhet t’i kishit sjellë. 

Kryetari i Këshillit A.Verushi: Ajo është një pjesë e ezauruar nëse ju do donit të dinit ç’ka ndodhur më 
parë mund t’i kërkonit. 

Këshilltar E.Bregu: Të lutem mos më ndërprit, është pjesë e dosjes ashtu siç sjell kartelën e pasurisë, 
duhet të sjellësh dhe procesverbalin, ashtu siç ke sjellë projektin, ashtu siç duhet të sjellësh dhe 
marrëveshjen se çfarë përfiton secili nga aktorët që marrin pjesë. 

Drejtoria Jurdike A.Qeramixhi.Dishnica: (Nuk ka audio, flet pa mikrofon.) 

Këshilltar E.Bregu: Po nëse nuk bihem dakort në fazën  e dytë si t’ja bëjmë ta prishim projektin? 

Drejtoria Jurdike A.Qeramixhi.Dishnica: (Nuk ka audio, flet pa mikrofon.) 

Këshilltar E.Bregu: Po nuk ramë dakrot me pjesët takuese, çfarë ndodh pastaj? 

Drejtoria Jurdike A.Qeramixhi.Dishnica: (Nuk ka audio, flet pa mikrofon.) 

Këshilltar E.Bregu: Nuk ka rëndësi nëse është shtetërore është subjekt më vete. 

Kryetari i Këshillit A.Verushi: Anxhela të lutem ta shtjellojë mendimin z.Bregu. 

Këshilltar E.Bregu: Unë jam i pa qartë në lidhje me këto pika, kush mund të më sqarojë. 

Kryetari i Këshillit A.Verushi: Pjesës kuptimore nuk kemi çfarë i bëjmë, e kupton nuk e kupton. 

Këshilltar E.Bregu: Moj zonjë ku i ke proceverbalet e konsultimit publik meqënëse ti e kupton dhe ne jo, 
a i ke? 

Kryetari i Këshillit A.Verushi: Do diskutoni për çështjen apo do bëni pyetje, e keni apo jo procesvebralin, 
keni mednime të tjera se ka dhe këshilltarë të tjerë që duan fjalën. 

Këshilltar E.Bregu: Që të vazhdoj diskutimin, unë duhet të di që nuk ka procesverbal me kendvështrimin 
që nuk ka procesverbale. 

Kryetari i Këshillit A.Verushi: Procesverbale ka dhe do ju vihet në dispozicion kur të doni ju. 

Këshilltar E.Bregu: Ti duhet t’i kishe sjellë vetë bashkëlidhur me projektvendimin, mungesa e 
dokumentacionit e bën vendimin e pavlefshëm. 

Kryetari i Këshillit A.Verushi: Keni më mendime të tjera, se po presin këshilltarët. 



Këshilltar E.Bregu: Kam pyetje po pres përgjgije, pastaj do bëj disuktime. 

Kryetari i Këshillit A.Verushi: Përgjgijet do i marrësh. 

Këshilltar K.Kocibelli: Unë duhet të ndërhy me thënë të drejtën sepse duhet të sqarojmë diçka, ne në 
vitin 2023 kemi marrë një vendim në Këshillin Bashkiak dhe i kemi dhënë autorizimin kryetarit të 
bashkisë për të korperuar dhe për tu marrë me institucione të tjera siç është Fondi Shqiptar i Zhvillimit, 
Federata e Futbollit apo institucione të tjera, Fondi Shqpitar i Zhvillimit nga negociatat që ka pasur 
kryetari i bashkisë ka dale që nuk ka para të mjaftueshme për ta fiancuar këtë projekt dhe tashmë është 
para nga ana e insitucionit që nuk duhet të jetë më ky institucion por duhet të bëhen negociata me 
korporatën e investimeve Shqiptare e cila sipas informacionit që kam është dakortësuar që do përpiqet 
të realizojë projektin sipas mënyrave që ajo ka, ne duhet të autorizojmë përsëri kryetarin e bashkisë për 
të gjetur këtë institucion siç 0δshtë korporata për të vazhduar më pas me projektin final. Ndërsa përsa i 
përket investimit, unë personalisht mendoj se vërtet qytetit të Korçës i mungon një stadium i përmasave 
Europiane në gjyklimin tim edhe pjesa e atletikës duhet të ishte për shkak të histroisë që ka qyteti i 
Korçës dhe emrat që ka nxjerrë por nga ana tjetër shumë stadium Europiane që janë vetëm të futbollit, 
mendojnë që bërja e një arene vetëm për futbollin kërkon mos jetë pista e atletikës sepse jep më shumë 
entuziasëm akustikës të stadiumit dhe kjo ka pasur sukese më të mëdha. Përsa i përket objekteve 
mendoj se shumica prej tyre nuk japin bukuri stadiumit por përkundrazi e sfumojnë dhe do isha dakort 
që të ishte një stadium, një prej projekteve të tjera në fakt atë ditë që ishte prezantuar në qytet në teatri 
por jemi në kushtet që është miratuar ky projekt. Gjykimi im është pavarsisht vendimmarrjes që do ketë 
në këshill, koporata e investimeve mendoj se në rast se duhet ta realizojmë projektin e stadiumit 
fillimisht duhet të investohet vetëm stadiumit jo objekteve rreth saj sepse jo vetëm që hiqet sipërfaqja e 
gjelbër por edhe sfumohet sipërfaqja e stadiumit, ky është mendimi im. 

Kryetari i Këshillit A.Verushi: Ka të tjerë që duan fjalën? 

Këshilltar L.Petri: Znj.Kryetare më lejo ta filloj me një koment procedurial, së pari vë re që kolegët nuk po 
marrin përgjigje shteruese dhe kjo le për të dëshiruar dhe së dyti do kërkoja nga ekzekutivi të kenë 
mirësinë mos vijnë duke ngrënë mastikë këtu kur japin përgjigje. Tani filloj me komentet e mia lidhur me 
çështjen, ju sjell në vëmendje z.Maks Velo shumë nga ne e kanë njohur për atë që ka lënë trashëgimi, 
ishte korçar, ishte arkitekt, shkrimtar dhe për Stadiumin “Skënderbeu” ka thënë në Korçë ke qejf të 
shkosh në stadium të shohësh ndeshje futbolli sepse para së gjithash është adrenalina e tifozit të shikojë 
kopeticionin sportive por ke edhe një peisazh malesh, z.Velo u bë për ndjesë pastë por atje është 
ndërtuar Belvederja, cënimi nr.1 ti ulesh dhe shikon jo një kodër të gjelbëruar por miniqytet urban dhe 
me këtë që po na ftoni sot të votojmë kërcënohet edhe më tej ky peisazh e stadiumit. Nëse unë do jem 
një nga familjarët fjala vjen Terezët, e të tjera që janë pronarë atje, sepse është një projekt shumë 
kompleks kemi të bëjm me hapësira që janë publike por edhe me hapësira private që sot janë me 
funksion publik, në emër të këtij rrjetëzimi unë që jam një nga këta familjarë si do futem në lojë? 

Në mungon ky element në informacionin e parashtruar të nderuar kolegë të ekzekutivit, do doja shumë 
që të kishte përfaques të palëve të marrëveshjes, nga korporata, nga Ministria e Arsimit dhe Sporteve 
dhe Federata Shqiptare e Futbollit, afati kohor duket se ka ngut pra duhet bërë sepse le ta kapim demin 
për brirësh, është një perusti me tre persona z.Zeqo,z.Peleshi dhe z.Rama të cilët duan ta bëjnë dhe ju 
po na ftoni të firmosin që ambicia e tyre të realizohet për të bërë këtë “lakror” po e quaj për të bërë 
këtë stadium me beton arme rreth e rrotull. Por si mundet ne të presim një zhvillim të denjë ekonomik 
pa patur një analizë, pa u bërë konsultimet. Element jo pak i rëndësishëm është vendndodhja për të 



cilën nuk mora përgjgije pse pikërisht duhet bërë tek stadium i vjetër dhe sigurisht mbështes kolegët në 
lidhje me pjesën e atlektikës që me këtë projekt zhduket dhe falenderoj dhe z.Kocibelli që e vuti në 
vëmendje dhe tha që elementi që FSHZH doli me përfundimin se ne nuk kemi para mjaftueshëm ndaj po 
parashtrojmë këtë skemë. Pse nuk bëhet një thirrje e gjërë për mbështetje financiare nga qytetarët, ne e 
kemi në AND-në tonë filantropinë dhe ndoshta ja u lemë edhe brezave që stadium dhe këtë zonë të re 
multifunksionale ta sjellim në jetë me një pjesëmarrje të gjerë dhe me kontributin sado të vogla nga të 
gjitha qytetarët, pse nuk merret parasysh dhe ky skenar para se të marrim këtë ngut dhe pastaj të 
bëhemi pishman për lagjen rreth e rrotull stadiumit, çfarë ndikimi do ketë në qytet. Znj.Benila tha e keni 
shembullin është Arena Kombëtare sigurisht dhe nëse Arena Kombëtare bëri një stadium me kullë, këtu 
po na propozohet një stadium me një zonë betoni rreth e rrotull, sigurisht do ketë shërbime por ka 
pikëpyetje për një qytet në rënie e sipër të demografisë ne e shohim dhe me Pazarin u bë riventalizimi, u 
bë ristaurimi dhe ka shumë pikëpyetje për ecurinë dhe për të gjitha këto votoj kundër, faleminderit. 

Këshilltar K.Pllaha: Znj.kryetare mund të marr përgjgije për pyetjet para se të parashtroj dhe komentin 
tim dhe diskutimin doja ta bëja pasi të merrja përgjigjet shteruese. 

Kryetari i Këshillit A.Verushi: Të mbarojnë këshilltarët dhe do ja jap fjalën ekzekutivit. 

Këshilltar E.Fejzulla: Unë jam pro ndërtimit të stadiumit sepse jam tifoz i futbollit dhe e kam ndjekur 
ekipin e “Skënderbeut” prej vitesh dhe në ato vitet e arta të tij gjithmonë e kemi menduar sepse Korça 
nuk nuk ka pasur një stadium modern për tu përfaqësuar dënjësisht ashtu siç përfaqësohet me lojën e 
futbollit, shpresojmë që nëse ky projekt finalizohet ekipi i ‘Skënderbeut” të rritet siç ka qënë vite më 
parë. Gjithashtu mendoj se do shërbej edhe si motor zhvillimi duke ndikuar në ekonomi dhe turizëm, 
duke krijauar vende pune që nga krijimi dhe deri në menaxhimi afatgjatë, gjithashtu mendoj se do ketë 
ndikim tek rini dhe sporti, duke sjellë pishinë olimpike dhe mundësi më të mëdha për qytetin, por 
entuziazmi nuk do të thotë se nuk duhet të jemi të kujdeshëm që ky projekt të realizohet ashtu siç 
duhet, mendoj se transparenca totale për buxhetin është shumë e rëndësishme, mendoj se konsultimi 
me komunitetine  atletikës për t’ju rikthyher dhe atyre infrastrukturën e duhur është siç e thanë dhe të 
gjithë është shumë i rëndësishëm dhe mbrojtja e hapësirave të gjelbra gjithashtu implemntimi i 
paneleve diellore, riciklimi i ujit të shiut është një gjë që duhet marrë vëmendje, zgjidhja e trafikut dhe 
parkimit ka rëndësinë e vetë. Unë mendoj se ku stadium duhet të ndërtojmë por të ndërtohet ashtu siç 
duhet dhe t’i japim qytetit transparencë dhe respect, faleminderit. 

Kryetari i Këshillit A.Verushi: Nëse z.Tollkuci dakortësohet t’ja japim fjalën ekzekutivit në lidhje me 
përgjigjet e pyetjeve të z.Pllaha. 

Drejtoria Jurdike A.Qeramixhi.Dishnica: Në lidhje me qëndrimin e kryetarit si anëtar i juries të thashë që 
nuk të jap dot përgjigje por juria në shumicën e saj ka qënë dakort për këtë porjekt, qëndrimin e 
kryetarit rezervo të drejtën ta pyesësh në mbledhje tjetër. Kërkesa për ndryshim të projektit kemi bërë 
por jo në këtë fazë, me fazën e parë jemi dakort, për pjesën e stadiumit, faza e parë është ashut sin ë 
projekt. 

Këshilltar K.Pllaha: (Nuk ka audio, flet pa mikrofon.) 

Drejtoria e Urbanistikës N.Hoxha: Do ta vë unë në dispozicion por nuk ka të bëjë me fazën e parë që 
kemi sot. 

Këshilltar K.Pllaha: (Nuk ka audio, flet pa mikrofon.) 



Drejtoria e Urbanistikës N.Hoxha: Nuk e kemi bërë sepse është një fushë atletike dhe është në fazën e 
tretë. 

Këshilltar K.Pllaha: Më falni sepse po e kthej në pyetje-përgjigje por pista e atletikës te Qyetza nuk është 
e standarteve atletike por është me 7 pista vrapimi, ndërkohë një pistë olimpike kërkon minimalisht 8 
ose 9 dhe e dyta që ti të krijosh kompeticione kombëtare ose ndërkombëtare duke thithur edhe turistë 
edhe sportistë ti duhet të kesh pistë atletike në një stadium atletik, nëse ti si bashki siguron që të kesh 
një stadium atletik më vete atëherë unë dakortësohem me projektin e stadiumit por nëse ti nuk e ke 
dhe nuk ke mundësi ta bësh sese duhen fonde të tjera si mund të heqësh diçka që e ke të bërë hajde ta 
përmirësojmë por jo ta zhdukim. 

Drejtoria Jurdike A.Qeramixhi.Dishnica: Në momentin që do hapë thirrjen korporata mund të ndërhyjne 
edhe pronarët nëse plotësojnë kriteret për tu përzgjedhur si fitues, kjo është mundësia  epronarëve, e 
drejta e parablerjes nuk ushtrohen në këtë fazë sipas ligjit, nëse pretendon dikush që nuk është 
përgjgijur ndonjë pyetje.  

Nënkryetare e Bashkisë B.Tërova: Ishte dhe kjo Anxhela emergjenca për vendimmarrjen, (Nuk ka audio.) 

Këshilltar K.Pllaha: Kisha një pyetje për ju znj.nënkryetare, fakti që ky nënprojekt nuk dakortësohet me 
mastërplanin e bërë para 8-9 vitesh, nuk hap një problematikë? 

Drejtoria Jurdike A.Qeramixhi.Dishnica: Është në përputhje me planin e përgjithshëm vendor. 

Këshilltar K.Pllaha: Shikojeni ju lutem sepse mastërplani nuk ka prekur pistën e atletikës. 

Nënkryetare e Bashkisë B.Tërova: Ajo që unë ju referova ka qënë projekti 2007-2008 e përmenda si 
qasje vizionare shumë më të hershme edhe para masterplanit të z.Willson, (Nuk ka audio.) 

Nëse vjen një Bashki tjetër dhe do të prishë stadiumin dhe ta ndërtojë diku tjetër pastaj ky është 
problem tjetër, por mënyra si funksionon qeverisja vendore një kryebashkiak votëbesohet me një 
program dhe qasje elektorale dhe mendoj ky është mendimi im personal dhe po të isha jashtë bashkisë, 
këto vite kanë qënë pozitive referuar zhvillimit urban, të njëjtin debat ka patur edhe pedonalja e 
shkatërruan, e mbyllën por sot është një nga zonat më të frekuentuara, të njëjtin debat Pazari, të njëjtin 
debat dhe Banka Kombëtare e Shqipërisë në momentin kur u ndërtua, ndoshta dhe për shkak të një 
mentaliteti të mbyllur njerëzit kanë të vështirë të pranojnë, ndihen më të sigurt me gjërat siç kanë qënë 
dhe tërheqin nostalgjinë dhe kujtimet e tyre por çdo brez, çdo lloj qeverisje vjen me një vizion të ri dhe 
besoj se ky është mekanzimi si zhvillohen, dhe Korçën po ta linim pa banked he me shtëpi njëkatëshe 
mbase mund të ishte më mirë në mëndësinë e gjyshërve tanë. Sot Banka ne i referohemi si një godinë 
indetifikuese gati për Korçën pjesë e kartolinave dhe kemi harruar se stërgjyshërit tanë në zona e 
bostaneve në atë kohë kanë thënë se çfarë po na bëhet ky përbindësh më keq si kulla. Çdo brez flet me 
gjuhën e vetë, çdo qeverisje votëbesohet dhe ka të drejtë të vijë me projektin e vetë, konsultimi publik 
është shumë i rëndësishëm siç ishte dhe pedonalia por ndonjëherë interesi publik i përputhur me 
konceptet zhvillimore predominojnë mendimi i kundërt mbetet konstruktiv por jo dominues në 
vendimmarrje. 

Kryetari i Këshillit A.Verushi: Z.tollkuci, fjala për ju. 

Këshilltar P.Tollkuci: Të nderuar kolegë sigurisht kemi të bëjmë me një vendimmarrje të rëndësishme 
sepse kemi të bëjmë me të ardhmen e qytetit të Korçës por edhe rajonit pasi për mua është një investim 



me një impakt të gjerë të zgjatur në vite, në kohë kështu që unë kam qënë një nga ata persona që kam 
marrë pjesë tek Teatri “Andon Zako Çajupi” kur u bë prezantimi i projekteve ku është shpallur projekti 
fitues dhe për mendimin tim ka qënë një takim që i kalon kufijtë e seriozitetit pasi me pjesëmarrjen që 
ishin atje duke nisur nga kryeministri i Shqipërise dhe deri tek qyetatrët e thjeshtë të Korçës të cilët ishin 
prezent dhe e kanë ndjekur me shumë ëndje të themi procesin e prezantimit dhe ka patur dhe mjaft 
debate deri në shpalljen e projektit fitues, kjo do të thotë që ky është një prjekt që është bërë pjesë e 
diskutimeve publike dhe më gjërë, madje shumë njerëz na pyetën çfarë po ndodh, deri ku jeni, do bëhet 
apo jo dhe kolegët e shprehën shumë mirë këtë pjesë dhe unë mendoj se Bashkia Korçë që kur drejtohet 
prej nesh ka një karakteristikë të sajën iniciativën dhe guximin, kemi guxuar të ndryshojmë dhe 
nënkryetaria e shprehu mirë që ne si korçare e kemi të vështirë të pranojmë ndryshimin, por në emër të 
zhvillimit, të të mires do e pranojmë, ndonjëherë njerëzit kur shohin dikë që do martohet por ngre 
shumë pikëpyetje thonë mukaeti të le pa martuar, unë jam i menidmit që ne kemi një projekt të 
miratuar dy vite para thjesht ka një ndryshim në terminologji dhe do miratojmë fazën e parë atë të 
stadiumit. Nëse ne nuk kemi mundësi ta zhvillojmë sikurse e kemi parashikuar me Fondin Shqiptar të 
Zhvillimit dhe k una jepen mundësitë që këtë pjesë ta bëjmë nëpërmjet korporatës të investimeve e cila 
do ta tenderojë pse jo, nëse vendosim emra përfiton ky apo ai është e gabuar, për mendimin tim 
përfiton Korça dhe ne këtu jemi mbledhur të gjithë dhe gjithmonë kemi votuar për korçën që ajo të jetë 
e para.Ju thatë që sot ka mungesë këshilltarësh jo është e gabuar, numëroni mbledhjet më parë dhe sot 
sa jeni, unë jam i bindur se jemi më shumë. Pse nuk e bëtë këtë diskutim për këshilltarët në mbldhjen e 
zakonshme të muajit të kaluar, për mua nuk qëndron. Nëse do ishte për mendimin tuaj të nderuar 
kolegë të opozitëse ne nuk do kishim as vendime këshilli, as zhvillim qyteti, meqënëse ju dhemb kaq 
shumë Korça hajde votoni, ne nuk votojmë me symbullur asnjëherë ne votojmë sepse qyteti është i pari, 
do jetë përfitues gjithë rajoni, sigurisht ka teknalitete, ka gjëra që unë nuk mund të shprehem, që ne të 
themi kjo jo nuk bëhet për mua nuk është normale dhe nuk na bën ne korçarëve të ndihemi krenarë që 
ne duhet të votojmë kundër sepse kështu duhet, por ky qytet në fund të undit ka zgjedhur një 
mazhorancë, ka zgjedhur dhe një pakicë dhe për sa kohë jemi zgjedhur muaj më parë kjo na bën që të 
jemi në rrugën  e duhur, kemi bërë pushtet vendor dhe qendror. Edhe njëherë të nderuar kolegë unë 
përsa fola ju ftoj të gjithëve ta votojmë këtë projekt pasi kjo është e ardhmja e Korçës. 

Kryetari i Këshillit A.Verushi: Ka ndonjë këshilltar tjetër që do fjalën për të diskutuar? 

Këshilltar K.Pllaha: Dëgjova fjalën  e kolegut parafolës dhe nënkryetares të bashkisë që flisnin për 
iniciativë për vizion por problem kryesor në këtë qasje të këtij stadium, nuk është problem në vetvete 
stadium, unë shoh që po na serviret një projekt i gatshëm nga Tirana, nga kryeministri dhe ne si bashki 
nuk po marrim dot një vendimmarrje të ndikojmë tek ajo që do bëhet në Bashkinë tonë, sepse ky 
projekt do ketë impkat për 100 vitet e ardhshme do jetë atje ai stadium dhe nuk besoj se asnjëri këtu 
brenda apo dhe jashtë të jetë kundër atij stadium. Problemi është që ne po marrim diçka të gatshme  
dhe nuk kemi marrë kohë në dispozicion për ta diskutuar, për të parë ndryshime, për të qënë ne 
vendimmarrës si korçarë duke thënë po të doni ta bëni me investitor strategjik bëheni por mos cënoni 
pjesën e gjelbër, atë të atletikës. Ne nuk po  themi të jemi kundër stadiumit absolutisht, po themi të 
marrim kohën e nevojshme, të hyjmë në një kuvendim të gjërë me qytetarët, specialistët, të shohim 
ndryshimet e nevojshme që mund t’i paraqesim tek korporata e investimeve apo tek Federata e 
Futbollit, mbase do votojnë kundër ata që do votojnë për t’i dhënë kohë vetes, për të analizuar diçka që 
do ketë ndikim në qytet, ne nuk mund të pranojmë diçka që na vjen nga lart dhe të bindemi qorrazi, ne 
duhet të diskutojmë me qytetarët, kjo është qasja ime. 



Kryetari i Këshillit A.Verushi: Faleminderit, do doja këshilltarët që e kanë marrë fjalën njëherë nuk mund 
ta marrin 3-4 herë për të njëjtën çështje dhe të përsëritin po të njëjtën gjë, e hedhim në votim. 

Këshilltar E.Bregu: Dua fjalën për diskutim sepse nuk kam bërë diskutim. 

Kryetari i Këshillit A.Verushi: Ja u kam dhënë 3 herë fjalën, të rrimë të diskutojmë të njëjtat gjëra. 

Këshilltar E.Bregu: Mos gënje ma ke dhënë2 herë jo 3 dhe herën e dytë të thashë po bëj pyetje sepse 
kam paqartësi nga përgjigjet. 

Kryetari i Këshillit A.Verushi: Dhe po diskutoj thatë. 

Këshilltar E.Bregu: E theksova që do marr fjalën për diskutim, pasi të marr përgjigjet. 

Kryetari i Këshillit A.Verushi: Atëherë keni 3 minuta kohë. 

Këshilltar E.Bregu: Do marr minuta sa të dua. Edhe njëherë të nderuar kolegë gjithë kjo mënyrë të 
sjelluri ku opozita nuk lejohet të flasë ka vetëm një qëllim dhe ai dihet. 

Kryetari i Këshillit A.Verushi: Prandaj nuk është e nevojshme t’ja u jap fjalën nga 2-3 herë sepse do filloni 
përsëri nga fillimi, 3 minuta kohë. 

Këshilltar E.Bregu: Llogarit këto ndërprerjet pastaj bëji 3 minuta, ju dëgjova me vëmendje gjithë 
diskutimet dhe përgjgijet dhe nga të gjitha përgjigjet u vu në vëmendje se përgjigjet janë të paqarta, me 
mungesa, nuk kanë informacion të plotë për të dhënë përgjigje, mungon dokumentacioni, janë shkelur 
procedurat që duheshin ndjekur në këto raste dhe kjo është sanksionuar sot me gjitha këto. Pse 
vazhdon të këmbëngulë sot ky këshill, me kryetaren e këshillit dhe punojësit e Bashkisë për të vazhduar 
procesin më tej kur duket qartë se procesi është i gjithi me shkelje? 

Mungojnë procesverbalet e procesit që është pika A, diskutuan këtu përfaqësuesit e Bashkisë dhe 
kryetari e Partisë Socialiste se ne jemi mandatuar për vizionin, kam dëgjuar kryetarin e bashkisë kur ka 
thënë këtu kam thyher rekord me vota, po mo po ju keni thyher rekorde sepse këtu nuk ka zgjedhje, ato 
nuk janë njohur akoma dhe sot, prandaj nuk mund ta përdorni këtë kemi marrë ne mandatin dhe bëjmë 
si të duam, përkundrazi edhe nëse do kishit marrë mandatin ju nuk duhet të bëni si doni por t’i thërrisni 
mendjes të jeni të përgjegjshëm për veprimet që bëni. 

Kryetari i Këshillit A.Verushi: Tani përqëndrohuni tek stadium. 

Këshilltar E.Bregu: Po po përqëndrohem, nuk votojmë me symbyllur thotë Petrika po është e vërtetë 
akoma më keq e ke menduar mirë që po vepron në dëm të banorëve të Bashkisë Korçë dhe përsëri 
kërkon ta votosh sepse jan 113 mijë m2 truall të cilat nuk dihen ku do shkojnë, vlera e këtyre pronave 
nuk dihet në xhepat e kujt do shkojë, prandaj po e bën me faza sesi do ndahen përfitmiet në një fazë të 
mëvonshme, përfitimet ndahen që në fillim marrëveshja është një, e drejta, përfitimet, investimet të 
gjitha bashkë në një marrëveshje nuk mund të bëhen me faza siç thoni ju sepse nuk mund të devijoni sa 
herë ju do qejfi. Këtë e bëni sepse Bashkia e ka në xhep Këshilllin e Bashkisë dhe e di shumë mirë që në 
çdo moment do e sjellë dhe do votojë me symbyllur në mënyrë të bindur pavarsisht gjithçkaje që do vijë, 
ndaj edhe njëherë po ju them thirrini mendjes se 113 mijë m2 truall që janë pronë e Bashkisë nuk mund 
të shfrytëzohen dhe keqpërdoren nga privati ashtu siç doni ta bëni ju apo më keq akoma ku një pjesë e 
këtyre pronave janë shpronësuar privatit për gjoja interes publik dhe po riprivatizohen për interes të 



caktuar, për interesa preferenciale. Ju ftoj të gjithë këshilltarët sidmos këshilltarët e Partisë Socialiste të 
votojnë kundër, faleminderit. 

Kryetari i Këshillit A.Verushi: Faleminderit për sygjerimin, e hedhim në votim kush është dakort? 

Ju lutem këshilltarëve të votojnë, sekretaria të numërojë votat. 

Hidhet në votim dhe miratohet 

Vota PRO 23 

Vota KUNDËR 4 

Vota ABSTENIM 0 

Sekretari i Këshillit E.Naçi: Janë 27 këshilltarë, 23 pro, 4 kundër, 0 abstenim. 

Kryetari i Këshillit A.Verushi: Miratohet, faleminderit për kohën në këtë mbledhje jashtë rradhe ju ftoj në 
datën 31 në mbledhjen e rradhës! 

 

SEKRETARE E KËSHILLIT EVA NAÇI                                      KRYETARE E KËSHILLIT BASHKIAK ANA VERUSHI 

 

 

 

 

 

 

 

 

 

 

 

 

 

 

 

 



 

 


